
Fundargerð nr. 166 

Fræðslunefnd Flóahrepps 

 
Fundarstaður:  Þingborg   

Fundardagur:  Mánudagur 5. október 

Fundartími:  16:30-20:30 

Fundarmenn:   Stefán Geirsson formaður 

   Hjalti Guðmundsson 

   Margrét Drífa Guðmundsdóttir 

   Ólafur Sveinn Gíslason 

Guðmundur Bjarnason varamaður 

      

Hrafnhildur Helga Guðmundsdóttir tilkynnti forföll. 

Hulda Kristjánsdóttir sveitarstjóri sat fundinn. 

Þórunn Jónasdóttir, skólastjóri Flóaskóli sat fundinn undir liðum 3-17 

Catharina Marie Berta Krentel, fulltrúi foreldra í Flóaskóla sat fundinn undir 

liðum 1-17 

Hafdís Gígja Björnsdóttir, fulltrúi kennara í Flóaskóla sat fundinn undir liðum 

3-17 

Sara Guðjónsdóttir, leikskólastjóri sat fundinn undir liðum 18-24 

Ída Bjarnadóttir, fulltrúi starfsmanna Krakkaborgar sat fundinn undir liðum 

18-24 

 

Stefán Geirsson stýrði fundi. Hulda Kristjánsdóttir ritaði fundargerð.  

 

Undir liðum 1-6 sátu fulltrúar fræðslunefndar ásamt sveitarstjóra. 

1. Kjör varaformanns og ritara 

Hrafnhildur Helga Guðmundsdóttir var skipuð varaformaður fræðslunefndar og Margrét Drífa 

Guðmundsdóttir var skipaður ritari fræðslunefndar.  

Samþykkt að Hulda Kristjánsdóttir sveitarstjóri riti fundargerð fyrsta fundar kjörtímabilsins. 

2. Undirritun þagnarheits 

Nýir fulltrúar skrifuðu undir þagnarheit vegna setu í nefndinni.  

3. Erindisbréf og hlutverk fræðslunefndar 

Farið var yfir gildandi erindisbréf og hlutverk fræðslunefndar.  

Nefndin telur að gera þurfi eftirfarandi breytingar: 

- Um réttindi og skyldur fulltrúa: Laga þarf ritvillu. Þar sem segir leyti á að vera leynt. 

Að öðru leyti gerir fræðslunefnd ekki athugasemdir við framlagt erindisbréf. 

4. Starfsáætlun fræðslunefndar 

Fræðslunefnd samþykkir að fundir fræðslunefndar verði haldnir fjórða mánudag hvers 

mánaðar kl. 16:30 skv. eftirfarandi: 

26. október 

23. nóvember 

25. janúar 

22. febrúar 

22. mars 

26. apríl 

24. maí 

Eftirfarandi starfsáætlun fyrir fræðslunefnd er samþykkt með þeim fyrirvara að formaður 

hefur heimild til að fella niður eða færa fundartíma ef nauðsyn krefur. 

Fundartími næsta fundar verði bókuð í fundargerð. 

5. Önnur mál 

Engin önnur mál. 

Undir liðum 6-16 sátu fulltrúar fræðslunefndar, sveitarstjóri ásamt fulltrúum frá Flóaskóla 

 

6. Undirritun þagnarheits 

Fulltrúar sem sitja fundinn hafa þegar skrifað undir þagnarheit vegna setu í nefndinni.  

7. Fréttir af skólastarfinu 

Þórunn Jónasdóttir skólastjóri fór yfir helstu fréttir af skólastarfinu frá undanförnum vikum 

og hvað er framundan. Samantekt fylgir með gögnum fundarins. 

Þórunn nefndi sérstaklega skák sem verið er að endurvekja og er mikill áhugi. Einnig nefndi 

hún nýjung í skólastarfinu sem eru sérstakar samverustundir á yngsta stigi þar sem nemendur 

hittast í 20 mínútur í byrjun dags einu sinni í viku. Hugmyndin kom eftir heimsókn 

starfsmanna í Hrafnagilsskóla vorið 2026. Farið var yfir vel heppnaðan fjölskyldudag sem 

haldinn var þriðja árið í röð. Rætt var um endurskoðun á námsmati en skipað hefur verið 

innleiðingarteymi vegna þess verkefnis. Teymið skipa Þórunn Jónasdóttir skólastjóri, Jóhanna 

Margrét Eðvaldsdóttir deildarstjóri og Hjálmar Benónýsson kennari á unglingastigi. 

8. Samþykkt á breyttu skóladagatali 2026-2027 

Skólastjóri leggur til eftirfarandi breytingar á skóladagatali: 

- Frístund sé lokuð 4. janúar og 10. júní en skv. reglum skal koma fram á skóladagatali ef 

frístund er ekki opin á starfsdögum. 

- Röng talning var á dögum í mars og því þarf að uppfæra skóladagatalið samkvæmt því. 

Skólaslit verði því 8. júní. 

- Starfsdagur vegna nemenda- og foreldraviðtala og viðtalsdagur í febrúar verði færður 

aftur um eina viku þar sem það hitti á smiðjur sem eru í samstarfi við grunnskóla í 

uppsveitunum. 

Á uppfærðu skóladagatali verði því 178 dagar og 2 tvöfaldir dagar þannig að 180 lögbundnir 

skóladagar nemenda náist. 

Skólaráð hefur fjallað um ofangreindar tillögur um breytingar á skóladagatali. 

Fræðslunefnd gerir ekki athugasemdir við framlagðar breytingar á skóladagatali.  

9. Ársskýrsla Flóaskóla 2025-2026 

Þórunn Jónasdóttir skólastjóri fór yfir ársskýrslu Flóaskóla fyrir skólaárið 2025-2026. 

Ársskýrsla Flóaskóla er aðgengileg á heimasíðu skólans. 

Fræðslunefnd gerir ekki athugasemdir við framlagða ársskýrslu fyrir skólaárið 2025-2026. 

10.  Skólaakstur – yfirlit yfir framkvæmd 2026-2027 

Þórunn Jónasdóttir skólastjóri kynnti framkvæmd skólaaksturs fyrir fræðslunefnd. 

Rætt var um akstursþjónustu við nemendur með lögheimili utan Flóahrepps.  

Fræðslunefnd mælist til þess að sú þjónusta sem veitt er vegna skólaaksturs fyrir nemendur 

utan lögheimilis verði metin og að sveitarfélagið kalli eftir samkomulagi við viðkomandi 

sveitarfélag vegna akstursþjónustu og kostnaðar vegna skólaaksturs. Einnig var farið yfir 

akstursleið 4 þar sem hluti barna þarf að sitja of lengi í bíl sem kemur til að hluta vegna 

vegaframkvæmda á Önundarholtsvegi. Tímalengd verður metin að nýju þegar þeim 

vegaframkvæmdum er lokið. 

11. Reglur um mötuneyti og frístund 

Farið var yfir reglur um skólamáltíðir við Flóaskóla en þær skal endurskoða árlega. 

Sveitarstjórn hefur þegar samþykkt að gjaldfrjálsar skólamáltíðir verði í gildi út árið 2027. 

Fræðslunefnd telur ekki þörf á því að gera breytingar á reglum fyrir skólamáltíðir við 

Flóaskóla og vísar þeim til umræðu og afgreiðslu í sveitarstjórn. 

 

Farið var yfir reglur um frístundarheimili Flóaskóla en þær skal endurskoða annað hvert ár. 

Gildandi reglur voru samþykktar í sveitarstjórn 5. nóvember 2024. 

Fræðslunefnd leggur til eftirfarandi breytingar á reglum um frístundarheimili Flóaskóla: 

- Nýrri grein verði bætt við þar sem komi fram að starfsdagar og skertir nemendadagar 

verði skráningardagar. 

- Lagt er til að skoðað verði að frístund verði opin lengur í júní og opni fyrr í ágúst. Miðað 

verði við ákveðinn lágmarksfjölda barna þannig að sumarfrístund verði opin.  

Fræðslunefnd vísar reglum um frístundarheimili Flóaskóla til umræðu og afgreiðslu í 

sveitarstjórn. 

12. Mönnun og breytingar á milli skólaára 

Þórunn Jónasdóttir skólastjóri fór yfir mönnun og breytingar á milli skólaára. 

13. Launaliður ársins 2026 

Þórunn Jónasdóttir skólastjóri fór yfir stöðu á launalið ársins 2026.  

Ljóst er að laun munu fara framúr samþykktri fjárhagsáætlun. Fyrir fundi lá greining á launum 

og stöðu mála og skýringar. 

Fræðslunefnd leggur til að skólastjóri stilli upp viðauka til samþykktar í sveitarstjórn. Viðauki 

taki til launakostnaðar samkvæmt greiningu á launum og geri ráð fyrir tilfæslu af 

bókhaldslykli 3740 (ræsting) yfir á launalið.  

14. Kostnaður vegna vinnu og efniskaupa við senda og netmál Flóaskóla 

Þórunn Jónasdóttir skólastjóri fór yfir kostnað vegna vinnu og efniskaupa við nýja senda og 

netbúnað í Flóaskóla.  

Fræðslunefnd leggur til að skólastjóri stilli upp viðauka til samþykktar í sveitarstjórn. Viðauki 

taki til kostnaðar vegna endurnýjunar á netbúnaði. Skoða þarf hvaða kostnaður á að bókast á 

eignasjóð og hvað á að bókast á rekstur skólans.  

15. Frístundaakstur í Flóahreppi 

Stefán Geirsson formaður fór stuttlega yfir erindi sem sveitarstjórn Flóahrepps vísaði til 

umræðu í fræðslunefnd varðandi möguleikann á frístundaakstri í Flóahreppi.  

Samþykkt að vísa frekari umræðu um málið til næsta fundar fræðslunefndar. 

16. Önnur mál 

Engin önnur mál. 

Undir lið 17 sátu fulltrúar fræðslunefndar, sveitarstjóri og fulltrúar leik- og grunnskóla. 

17. Samstarfsáætlun Flóaskóla og Krakkaborgar 

Lögð fram samstarfsáætlun Flóaskóla og Krakkaborgar. Sara og Þórunn fóru yfir helstu þætti 

samstarfsins. Samstarfsáætlun fyrir skólaárið 2026-2027 lá fyrir í gögnum fundarins.  

Leikskólastjóri ræddi um að ennþá er til fjármagn vegna verkefnisins sem kom frá 

Sprotasjóði. Lagt til að sú upphæð deilist á milli leik- og grunnskóla þannig að hvort skólastig 

geti nýtt það í útikennslunám.  

Undir lið 18-24 sátu fulltrúar fræðslunefndar, sveitarstjóri ásamt fulltrúum frá leikskóla. 

18. Undirritun þagnarheits 

Fulltrúar sem sitja fundinn hafa þegar skrifað undir þagnarheit vegna setu í nefndinni.  

19. Fréttir af skólastarfinu 

Sara Guðjónsdóttir leikskólastjóri fór helstu fréttir af skólastarfinu frá undanförnum vikum og 

hvað er framundan. Samantekt fylgir með gögnum fundarins.  

Nemandafjöldi í Krakkaborg eru 43 í dag og von á fleiri inn á yngstu deildina á komandi 

mánuðum. Núverandi húsnæði gerir ráð fyrir 52 nemendum. Leikskólastjóri benti 

fræðslunefnd á að fylgjast þurfi vel með þróun nemendafjölda og meta svigrúm til frekari 

fjölgunar með hliðsjón af húsnæði, mönnun og nemendahópsins.  

20. Ársskýrsla Krakkaborgar 

Sara Guðjónsdóttir leikskólastjóri fór yfir ársskýrslu Krakkaborgar fyrir skólaárið 2025-2026 og 

starfsáætlun fyrir yfirstandandi skólaár.  

Fræðslunefnd gerir ekki athugasemdir við framlagða ársskýrslu fyrir skólaárið 2025-2026 og 

starfssáætlun yfirstandandi skólaárs. 

Ársskýrsla verður aðgengileg á heimasíðu eftir að hún hefur verið lögð fyrir til kynningar í 

sveitarstjórn.  

21. Kynning á þróunarverkefni 

Sara Guðjónsdóttir leikskólastjóri kynnti þróunarverkefni fyrir fræðslunefnd. Verkefnið snýr 

að því að fletja út stjórnunarstrúktúr í leikskólanum. Spurt var út í hvernig verkefnið verði 

metið og hvort aukning verði á starfsmannafjölda. Einnig var spurt út í hvort verkefnið hefði 

verið kostnaðarmetið. Samkvæmt leikskólastjóra á verkefnið ekki að leiða til kostnaðarauka. 

Ekki er verið að gera ráð fyrir aukinni starfsmannaþörf vegna verkefnisins. 

Að mati fræðslunefndar er verkefnið jákvætt og valdeflandi fyrir starfsmenn innan 

leikskólans. Starfsmenn leikskólans hafa verið með í undirbúningi verkefnisins og almenn 

ánægja með verkefnið. 

Fræðslunefnd bendir á mikilvægi þess að verkefnið verði kynnt fyrir foreldraráði leikskólans 

þar sem eitt af hlutverkum foreldraráðs er að fylgjast með framkvæmd skólanámskrár og 

annarra áætlana innan leikskólans. Foreldraráð á að hafa umsagnarrétt um allar meiri háttar 

breytingar á skólastarfi og mælist fræðslunefnd því til þess að verkefnið verði kynnt formlega 

fyrir foreldraráði. Fundargerð af fundi foreldraráðs verði kynnt í fræðslunefnd.  

Fræðslunefnd óskar eftir að fá upplýsingar um á hvaða hátt verkefnið verður metið á 

skólaárinu 2026-2027 og hvernig áframhald verkefnisins verði í kjölfar niðurstöðu þess mats.  

22. Tillaga að uppsetningu öryggiskerfis 

Sara Guðjónsdóttir leikskólastjóri lagði fram tillögu að uppsetningu öryggiskerfis í 

leikskólanum Krakkaborg. 

Fræðslunefnd leggur til að forstöðumaður fasteignasviðs skoði möguleikann á uppsetningu á 

vöktunarkerfi/öryggiskerfi. Fengin verði tilboð í öryggismyndavélar til að setja upp innan- og 

utanhúss.  

23. Drög að reglum um afslátt vegna aksturs 

Stefán Geirsson formaður fór yfir drög að reglum um afslátt af leikskólagjöldum vegna 

aksturs foreldra/forráðamanna sem sveitarstjórn Flóahrepps vísaði til umræðu í 

fræðslunefnd. 

Fræðslunefnd gerir ekki athugasemdir við framlagðar reglur um afslátt vegna aksturs til og frá 

leikskóla. 

24. Önnur mál 

Næsti fundur fræðslunefndar verður 26. október kl. 16:30 í Þingborg. 

 

 

Fundargerð rituð af Huldu Kristjánsdóttur 

